ԱՄՓՈՓԱԹԵՐԹ
«ԿԱՐևՈՐԱԳՈՒՅՆ ՆՇԱՆԱԿՈՒԹՅԱՆ ՕԲՅԵԿՏ ՀԱՆԴԻՍԱՑՈՂ ՍՏՈՐԳԵՏՆՅԱ ՊԱՀԵՍՏԱՐԱՆՆԵՐԻ ԿԱՌՈՒՑՄԱՆ ԿԱՄ ՇԱՀԱԳՈՐԾՄԱՆ ՆՊԱՏԱԿՈՎ ՈՉ ՄԵՏԱՂԱԿԱՆ ՕԳՏԱԿԱՐ ՀԱՆԱԾՈՅԻ ՀԱՆՈՒՅԹԻ ԹՈՒՅԼՏՎՈՒԹՅԱՆ ՏՐԱՄԱԴՐՄԱՆ ԿԱՐԳԸ, ՏՐԱՄԱԴՐՄԱՆ, ՏՆՕՐԻՆՄԱՆ ՊԱՅՄԱՆՆԵՐԸ և ԹՈՒՅԼՏՎՈՒԹՅԱՆ ՁևԸ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
 ՆԵՐԿԱՅԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	Առարկության, առաջարկության հեղինակը¸գրության ստացման ամսաթիվը, համարը
	Առարկության, առաջարկության բովանդակությունը
	Եզրակացությունը

	Կատարված փոփոխությունները

	Ֆինանսների նախարարություն
	Հայաստանի Հանրապետության ֆինանսների նախարարությունն ուսումնասիրել է «Կարևորագույն նշանակության օբյեկտ հանդիսացող ստորգետնյա պահեստարանների կառուցման կամ շահագործման նպատակով ոչ մետաղական օգտակար հանածոյի հանույթի թույլտվության տրամադրման կարգը, տրամադրման, տնօրինման պայմանները և թույլտվության ձևը սահմանելու մասին» ՀՀ կառավարության որոշման նախագիծը և հայտնում է հետևյալը.
Որպես Նախագծի ընդունման հիմք է նշված Հայաստանի Հանրապետության ընդերքի մասին օրենսգրքի  48.3-րդ հոդվածի 1-ին մասը, համաձայն որի՝ Շրջակա միջավայրի վրա ազդեցության գնահատականը կազմելու համար համապատասխան տեխնիկական առաջադրանքը շրջակա միջավայրի պահպանության ոլորտում բնապահպանության բնագավառի պետական կառավարման լիազոր մարմնից ստանալուց հետո՝ 5-օրյա ժամկետում, լիազոր մարմինն այդ մասին ծանուցում է իրավաբանական անձին: 
Ելնելով վերոգրյալից և հիմք ընդունելով «Նորմատիվ իրավական ակտերի մասին» օրենքի 13-րդ հոդվածի 1-ին մասը, համաձայն որի՝ ենթաօրենսդրական նորմատիվ իրավական ակտն ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր, հայտնում ենք, որ անհրաժեշտ է Նախագիծը համապատասխանեցնել օրենքի նշված դրույթին:

	Չի ընդունվել
	<<Հայաստանի Հանրապետության ընդերքի մասին օրենսգրքում փոփոխություններ եւ լրացումներ կատարելու մասին>> օրենքը ընդունվել է նոյեմբերի 14-ին։ Նշված օրենքում կատարվել է լրացում՝ սահմանելով 48․3-րդ հոդվածը։ Նույն հոդվածի 1-ին մասի համաձայն՝  Կարևորագույն նշանակության օբյեկտ հանդիսացող ստորգետնյա պահեստարանների կառուցման կամ շահագործման նպատակով ոչ մետաղական օգտակար հանածոյի հանույթի թույլտվության ձևը, տրամադրման կարգը, ընդերքի տրամադրման պայմանները և հանույթի տնօրինման պայմանները սահմանում է Կառավարությունը: Նշված նախագիծը մշակվել է ի կատարումն նշված հոդվածի։

	
ՀՀ արտակարգ իրավիճակների նախարարություն
	Արտակարգ իրավիճակների նախարարությունում ուսումնասիրվել է «Կարևորագույն նշանակության օբյեկտ հանդիսացող ստորգետնյա պահեստարանների կառուցման կամ շահագործման նպատակով ոչ մետաղական օգտակար հանածոյի հանույթի թույլտվության տրամադրման կարգը, տրամադրման, տնօրինման պայմանները և թույլտվության ձևը սահմանելու մասին» Կառավարության որոշման նախագիծը (այսուհետ՝ Նախագիծ), որի կապակցությամբ առաջարկում եմ Նախագծով հաստատվող Հավելված 1-ի 5-րդ կետի 7-րդ ենթակետը շարադրել հետևյալ խմբագրությամբ՝
«7) պահեստարանի կառուցման նախագծային փաստաթղթերին «Տեխնիկական անվտանգության ապահովման պետական կարգավորման մասին» Հայաստանի Հանրապետության օրենքով սահմանված կարգով տրամադրված փորձագիտական դրական եզրակացությունը,»:

	Ընդունվել է
	Կատարվել է համապատասխան փոփոխությունը

	ՀՀ էկոնոմիկայի նախարարություն
	Դիտողություններ և առաջարկություններ չունի։
	Ընդունվել է ի գիտություն
	

	Շրջակա միջավայրի նախարարություն
	Դիտողություններ և առաջարկություններ չունի։
	Ընդունվել է ի գիտություն
	

	Քաղաքաշինության, տեխնիկական և հրդեհային անվտանգության տեսչական մարմին
	Ի պատասխան  «Կարևորագույն նշանակության օբյեկտ հանդիսացող ստորգետնյա պահեստարանների կառուցման կամ շահագործման նպատակով ոչ մետաղական օգտակար հանածոյի հանույթի թույլտվության տրամադրման կարգը,  տրամադրման, տնօրինման պայմանները և թույլտվության ձևը սահմանելու մասին» Կառավարության որոշման նախագծի (Նախագիծ) վերաբերյալ ՀՀ քաղաքաշինության, տեխնիկական և հրդեհային անվտանգության     տեսչական	մարմինը	առաջարկում  է  Նախագծի հավելված
 1-ի 5-րդ կետի 7)-րդ ենթակետում Տեխնիկական անվտանգության մասին ՀՀ օրենք բառերի փոխարեն գրել Տեխնիկական անվտանգության ապահովման պետական կարգավորման մասին ՀՀ օրենք	բառերը:
Նախագծի վերաբերյալ այլ առաջարկություններ չկան։
	Ընդունվել է
	Տե՛ս Արտակարգ իրավիճակների նախարարության կարծիքը

	ՀՀ պետական եկամուտների կոմիտե
	Առաջարկում են նախագծի N1 հավելվածով սահմանված Կարգի 4-րդ բաժնի (Կարևորագույն նշանակության օբյեկտ հանդիսացող ստորգետնյա պահեստարանների կառուցման կամ շահագործման նպատակով ոչ մետաղական օգտակար հանածոյի հանույթի տնօրինման պայմանները) 4-րդ կետը շարադրել հետևյալ խմբագրությամբ՝ «Կարևորագույն նշանակության օբյեկտ հանդիսացող ստորգետնյա պահեստարանների կառուցման կամ շահագործման նպատակով արդյունահանված ոչ մետաղական օգտակար հանածոյի համար հանույթ իրականացնող անձը վճարում է բնօգտագործման վճար՝ Հայաստանի Հանրապետության հարկային օրենսգրքի 217-րդ հոդվածով սահմանված կարգին համապատասխան:»:
	Ընդունվել է ի գիտություն
	Կատարվել է համապատասխան փոփոխությունը

	ՀՀ արդարադատության նախարարություն
	1. «Կարևորագույն նշանակության օբյեկտ հանդիսացող ստորգետնյա պահեստարանների կառուցման կամ շահագործման նպատակով ոչ մետաղական օգտակար հանածոյի հանույթի թույլտվության տրամադրման կարգը, տրամադրման, տնօրինման պայմանները և թույլտվության ձևը սահմանելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ)  3-րդ կետում անհրաժեշտ է նշել հիշատակված կառավարության որոշման կրճատ անվանումը՝ նկատի ունենալով «Նորմատիվ իրավական ակտերի մասին» 17-րդ հոդվածի պահանջները:
2. Նախագծի 5-րդ կետը կրկնում է Ընդերքի մասին օրենսգրքի 48.3-րդ հոդվածի 4-րդ մասի, իսկ 10-րդ կետը՝ Ընդերքի մասին օրենսգրքի 48.3-րդ հոդվածի 7-րդ մասի դրույթները: Այս առթիվ հարկ է նշել, որ «Նորմատիվ իրավական ակտերի մասին» 13-րդ հոդվածի 8-րդ մասի համաձայն՝  նորմատիվ իրավական ակտերում բացառվում են իրավական նորմերի անհիմն կրկնությունները, իսկ 17-րդ հոդվածի 2-րդ մասի համաձայն՝ նորմատիվ իրավական ակտերով սահմանված նորմերի անհիմն կրկնություններից խուսափելու նպատակով իրավական ակտում կիրառվում են հղումներ: Ուստի, այս առումով Նախագիծն անհրաժեշտ է խմբագրել: 
3. Նախագիծն անհրաժեշտ է համաձայնեցնել շահագրգիռ մարմինների հետ:

	1. Ընդունվել










2. Չի ընդունվել















3. Ընդունվել է ի գիտություն
	1․ Կատարվել է համապատասխան փոփոխությունը

2․ Ընդերքի մասին օրենսգրքի 48.3-րդ հոդվածով սահմանվել են նվազագույն պահանջները, որոնք անհրաժեշտ են Կառավարության որոշման ընդունման համար։ Նշված պահանջների ավելի մանրամասն և հստակ կարգավորումները ներկայացվել են նշված որոշման նախագծով։





